ԱՄՓՈՓԱԹԵՐԹ

««Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և Հայաստանի Հանրապետության պաշտպանության նախարարությանը գումար հատկացնելու մասին» ՀՀ կառավարության որոշման նախագծի
	1. Արտաքին գործերի նախարարություն
	24.02.2022թ.

	
	N 1101/7901-22

	Կից ներկայացնում ենք Արսեն Յավրույանի և Հայկ Զաքարյանի հետագա բուժման վերաբերյալ ԳԴՀ-ում ՀՀ դեսպանությունից ստացված հետևյալ տեղեկատվությունը.

Արսեն Արթուրի Յավրույանի մասով. ԳԴՀ-ում ՀՀ դեսպանը ս.թ. փետրվարի 11-ին հանդիպում է ունեցել վերջինիս հոր՝ Արթուր Յավրույանի հետ: Վերջինս նշել է, որ հիվանդանոցը, որում Արսեն Յավրույանը ստացել է բուժում, պատրաստվում է դատական հայց ներկայացնել իր դեմ՝ որդու բուժման վճարումները չկատարելու համար: ՀՀ դեսպանն այս հարցով կապ է հաստատել Սաքսոնիա երկրամասում ՀՀ պատվավոր հյուպատոս, փաստաբան Լուկաս Ֆլյոթերի հետ, ով, իր հերթին, կապվել է Յավրույանի փաստաբանի հետ և հայտնել, որ Արթուր Յավրույանը փաստացիորեն որևէ փաստաթղթային հիմք չունի, որը կհավաստեր, որ բուժման ծախսերը չպետք է գերազանցեին իրեն տրամադրված նախահաշիվը:


Արսեն Յավրույանը ներկայումս բուժում է ստանում տնային պայմաններում՝ գտնվելով կոմայի վիճակում: 


ՀՀ դեսպանի հետ հանդիպման ընթացքում Արթուր Յավրույանը խուսափեց պատասխանել ԳԴՀ-ում իր կարգավիճակի վերաբերյալ հարցին, սակայն, ըստ Բիլեֆելդ քաղաքի օտարերկրացիների հարցերով կենտրոնական գերատեսչությունից ՀՀ դեսպանությանը փոխանցված տեղեկատվության, վերջինս դիմել է գերմանական իշխանություններին՝ ԳԴՀ-ում ապաստան ստանալու խնդրանքով (փաստաթուղթը կցվում է): Դեսպանությունը չի կարող գնահատել, թե Գերմանիայում կարգավիճակի հարցը ինչպիսի ազդեցություն կունենա ֆինանսական խնդիրների լուծման տեսանկյունից:
	Ընդունվել է:

	2. Առողջապահության նախարարություն
	23.02.2022թ.

	
	N ԱԱ/06/4397-2022

	Հայկ Զաքարյանի և Արսեն Յավրույանի արտերկրում բուժումը շարունակելու նպատակահարմարության վերաբերյալ հայտնում եմ, որ ներկայացված բժշկական փաստաթղթերում առկա տեղեկատվության համաձայն.

- Արսեն Յավրույանը գտնվում է ինտենսիվ թերապիայի բաժանմունքում` միջին բուժանձնակազմի մշտական խնամքի ներքո: Իրականացվող բուժումը միտված է ներկա վիճակը պահպանելուն և բարդություններից խուսափելուն։ Կարիք ունի ֆիզիոթերապիայի, էրգոթերապիայի, լոգոթերապիայի և մշտական խնամքի, որոնց դադարեցման դեպքում կարող են զարգանալ մի շարք բարդություններ։

        Նկատի ունենալով, որ Հ. Զաքարյանին և Ա.Յավրույանին ցուցված բժշկական օգնության ու սպասարկման և մշտական խնամքի նպատակը միայն առկա վիճակի պահպանումն է, իսկ բուժման հեռանկարը գրեթե բացակայում է, Առողջապահության նախարարության կողմից ընդունելի չէ արտերկրում պետական միջոցների հաշվին նրանց հետագա խնամքի շարունակումը, քանի որ նման վիճակում գտնվող այլ զինծառայողների խնամքը կազմակերպվում է Հայաստանի Հանրապետությունում։
	Ընդունվել է:



